
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
প্রতিনিধি



অবশেষে দিবসান্তে   নগরের একপ্রান্তে

   নদীকূলে সন্ধ্যাস্নান সারি—

ভিক্ষা-অন্ন রাঁধি সুখে   গুরু কিছু দিলা মুখে

   প্রসাদ পাইল শিষ্য তাঁরি।

রাজা তবে কহে হাসি   “নৃপতির গর্ব্ব নাশি

   করিয়াছ পথের ভিক্ষুক;

প্রস্তুত রয়েছে দাস,—   আরাে কিবা অভিলাষ,

   গুরু কাছে ল’ব গুরু দুখ।”



গুরু কহে “তবে শােন্,   করিলি কঠিন পণ

   অনুরূপ নিতে হবে ভার,

এই আমি দিনু ক'য়ে   মাের নামে মাের হ'য়ে

   রাজ্য তুমি লহ পুনর্ব্বার।

তােমারে করিল বিধি   ভিক্ষুকের প্রতিনিধি,

   রাজ্যেশ্বর দীন উদাসীন;

পালিবে যে রাজধর্ম্ম   জেনাে তাহা মাের কর্ম্ম,

   রাজ্য ল'য়ে র'বে রাজ্যহীন।—



“বৎস, তবে এই লহ   মাের আশীর্ব্বাদসহ

   আমার গেরুয়া গাত্রবাস;

বৈরাগীর উত্তরীয়   পতাকা করিয়া নিয়াে”

   কহিলেন গুরু রামদাস।

		 এই পাতা শেষ সম্পাদিত হয়েছে ০৯:২৩টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

